
 

 

 
ᐊᐅᓚᑦᓯᔨᐅᑦ ᓇᐃᓈᖅᓯᒪᔭᖓ 

2019 ᐊᕐᕌᒍᑕᒫᖅᓯᐅᑦ ᐅᓂᒃᑳᖅ ᐅᑯᓄᖓ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᓚᐃᓴᓐᓯᖓᑕ ᓈᓴᐅᑎᖓ. 1BR-IAG1924 

ᐃᖃᓗᓐᓂ ᒥᑦᑕᕐᕕᖓᑕ ᐃᒪᖓᓂᒃ ᓄᓇᒦᑦᑐᒥᑦ ᖃᐅᔨᓴᕐᓂᖅ 

 

 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐃᖅᑲᓇᐃᔭᖅᑎᓕᒥᓃᑦ ᐊᕙᑎᓕᕆᓂᕐᒧᑦ ᖃᐅᔨᒋᐊᕐᕕᒻᒥᑦ (AECOM ᑲᓇᑕᑯᑦ ᓕᒥᑎᑦ.) ᐊᐅᓚᑦᓯᖁᓪᓗᒍ 

ᓄᓇᒦᑦᑐᒥᑦ ᐃᒥᕐᒥᑦ ᖃᐅᔨᓴᖁᓪᓗᒍ ᐃᖃᓗᐃᑦ ᒥᑦᑕᕐᕕᖓᓂ, ᓄᓇᕗᑦ. ᐃᖅᑲᓇᐃᔮᖅ ᑲᐃᕗᕆᐊᖃᖅᑎᑦᓯᑦᓱᓂ ᐱᖓᓱᓂᑦ (3) 

ᖃᐅᔨᓴᕐᕕᐅᓂᐊᖅᑐᓂᑦ ᐃᒪᖃᕐᓗᒋᑦ ᐊᒻᒪ ᓄᓇᒦᑦᑐᒥᑦ ᐃᒥᕐᒥᑦ ᖃᐅᔨᓴᕈᑎᑦᓴᓂᑦ ᑕᒪᓐᓇᓗ ᐱᒋᐊᖅᑐᒥᓂᐅᓪᓗᓂ ᐊᑯᓐᓂᖏᓐᓂ 

ᐋᒃᑐᕝᕙ 28−ᖑᑎᓪᓗᒍ ᐊᒻᒪᓗ ᓅᕙᐃᒻᕙ 5−ᖑᑎᓪᓗᒍ, 2019. ᐱᖓᓱᑦ (3) ᓄᓇᒥ ᐃᒥᕐᒥᑦ ᐃᒪᖃᖅᑎᑕᐅᓪᓗᑎᒃ ᖃᐅᔨᓴᕋᑦᓴᐃᑦ 

ᐋᖅᑭᓱᖅᑕᒥᓂᑦ ᓴᓂᐊᓂ ᓂᒋᖅᐸᓯᐊᓂ ᒥᑦᑕᕐᕕᐅᑉ ᓄᓇᖁᑎᖓᑕ ᑭᓪᓕᖓᓂ. ᐱᔾᔪᑎᖓ ᖃᐅᔨᓴᕐᓂᐅᑉ ᑖᒃᑯᓇᓂ ᐃᒪᖃᖅᑎᑕᐅᔪᓂ 

ᖃᐅᔨᒍᒪᓪᓗᑎᒃ ᓯᕗᓂᖓᓂ- ᐊᒻᒪ ᖃᑦᑎᕆᔾᔪᑎᓄᑦ ᑭᓈᓂᑯᑦ (PFAS) ᐊᑦᑐᐊᔪᑦ ᖃᑦᑎᕆᔩᑦ ᐃᓕᓐᓂᐊᕐᓂᑲᒃᑲᓐᓂᓚᐅᖅᑎᓪᓗᒋᑦ 

ᖃᐅᔨᔭᒥᓂᖅ ᓄᓇᒥ ᐃᒥᕐᓂ ᐊᒻᒪᓗ ᑐᑭᓯᔾᔪᑕᐅᔪᒪᒧᑦ ᖃᑦᑎᕆᔾᔪᑎᓄᑦ ᑭᓈᓂᑯᓃᖔᕐᒪᖔᖅ ᒥᑦᑕᕐᕕᐅᑉ ᓄᓇᖁᑎᖓᓂᑦ ᓄᓇᒥ ᐃᒥᕐᒥ. 

 

ᓇᐃᓈᖅᓯᒪᔪᖅ ᖃᐅᔨᔭᒥᓂᕐᓂ ᐊᑐᓂᑦ ᐱᖓᓱᓂ (3) ᐃᒪᖃᖅᑎᑕᐅᔪᓂ ᐅᖃᐅᓯᐅᔪᖅ ᐊᑖᓂ: 

 

 MW19-01 ᐃᒪᖅᑕᖃᑦᓯᐊᕐᓂᖏᑦᑐᖅ ᓄᓇᒥ ᐃᒥᕐᒥᑦ ᖃᐅᔨᓴᕋᑦᓴᒥᑦ. 

 MW19-02 ᖃᐅᔨᔾᔪᑎᒥᓂᖅ ᖃᑦᑎᕆᔾᔪᑎᓃᖔᖅᑐᖅᑕᖃᕆᐊᖏᓐᓂᑦ ᐊᑖᓃᑦᑐᑦ ᐃᓗᓯᕐᒧᑦ ᑲᓇᑕᒥ ᖃᐅᔨᓴᐅᑎᓄᑦ 

ᐱᔭᕆᐊᓕᓐᓄᑦ ᐃᒥᖅ ᐃᒥᕋᑦᓴᐅᒻᒪᖔᖅ.  

 MW19-03 ᖃᑦᑎᕆᔾᔪᑎᓃᖔᖅᑐᖅᑕᖃᕆᐊᖏᑦ ᖁᓛᓃᑦᑐᑦ ᐃᓗᓯᕐᒧᑦ ᑲᓇᑕᒥ ᖃᐅᔨᓴᐅᑎᓄᑦ ᐱᔭᕆᐊᓕᓐᓄᑦ ᐃᒥᖅ 

ᐃᒥᕋᑦᓴᐅᒻᒪᖔᖅ.  

 

ᐃᓗᓯᕐᒧᑦ ᑲᓇᑕᒥ ᖃᐅᔨᓴᐅᑎᓄᑦ ᐱᔭᕆᐊᓕᓐᓄᑦ ᐃᒥᖅ ᐃᒥᕋᑦᓴᐅᒻᒪᖔᖅ ᐊᑐᖅᑕᒥᓃᑦ ᑐᕌᖓᔪᓂ ᐱᔭᕆᐊᖃᖅᑎᑕᐅᔪᓄᑦ, 

ᐊᐅᔨᒪᔭᐅᑦᓯᐊᕆᐊᖃᖅᐳᖅ ᓄᓇᒥ ᐃᒥᖅ ᐃᒥᕋᑦᓴᐅᑎᓪᓗᒍ ᐊᑐᖅᑕᐅᕙᖏᒋᐊᖓᓂᒃ ᐃᖃᓗᓐᓂ, ᐊᒻᒪ ᐃᒥᖅᑕᕐᕕᐅᓂᐊᕐᓗᑎᒃ 

ᐃᒪᖃᖅᑎᑕᐅᔪᑦ ᓇᓗᓇᐃᖅᑕᓂᖏᓚᑦ ᒥᑦᓵᓂ 50ᑕᐃᑦ ᖃᑦᑎᕆᔨᓄᑦ ᐃᓕᓐᓂᐊᑲᓐᓂᕐᕕᐅᕙᑦᑐᒥ. 

 

ᐃᖏᕐᕋᒧᓕᕆᔨᒃᑯᑦ ᑲᓇᑕᒥ ᑐᓴᐅᒪᑎᑦᓯᓂᐊᖅᐳᑦ ᓄᓇᕗᒻᒥ ᐃᒥᓕᕆᔨᒃᑯᑦ ᑲᑎᒪᔨᖏᓐᓂᑦ ᓯᕗᓂᒃᓴᒥ ᐸᕐᓇᑕᒥᓐᓂᑦ 

ᖃᐅᔨᓴᖅᑕᐅᓂᐊᕐᓂᖏᑕ ᐃᒪᖃᖅᑎᑕᐅᔪᑦ ᒥᒃᓵᓄᑦ ᒪᓕᓪᓗᒍ ᓄᓇᕗᒻᒥ ᐃᒥᓕᕆᔨᒃᑯᑦ ᑲᑎᒪᔨᖏᑕ ᐊᑐᖅᑕᐅᖁᔭᖏᑦ. 


